
1. Ukiumoortumik naatsorsuutit 
kukkunersiukkat 

Suliffeqarfiup namminersortitap aqutsisuisa ukiumut naatsorsuuseriviusumut 2022 ukiumoortumik 
nalunaarutit saqqummiuppaat. 

Deloitte, Namminersorlutik Oqartussanit avataanit kukkunersiuisutut toqqakkatut, suliffeqarfimmut 
namminersortitamut Mittarfeqarfiit, ukiumoortumik naatsorsuutinik kukkunersiuinermik ingerlatsivoq 
inatsisit, malittarisassat ileqqussallu atuuttut naapertorlugit. 

Ukiumoortumik naatsorsuutit – uagut kukkunersiukkavut – kisitsisinik pingaarnernik imaattunik 
ersersitsipput: 

 2022 t.kr.  2021 t.kr. 

Angusat 12.803 33.281 

Pigisat 239.901 167.967 

Nammineq aningaasaatit 157.280 37.434 

- assigaa amigartoorutit 

Kukkunersiuinerup siunertaa, annertussusia aamma ingerlanneqarnera, kukkunersuisup nalunaa-
rutiginninnera kiisalu akisussaaffiit agguataarneqarnerat il.il. Deloittep najoqqutassiaani ”Nalingin-
naasumik atugassarititaasut aamma piumasaqaatit” allassimapput. 

Uagut isumaqatigiissutitut allatarput taakkununnga linkinik imaqarpoq, aamma innersuussutigissa-
varput aqutsisunut ilaasortat tamarmik kukkunersiuinerup siunertaanik, annertussusianik aamma 
ingerlanneqarneranik, kukkunersiuisup nalunaarutiginninneranik kiisalu akisussaaffiit agguataarsi-
manerannik il.il. ilisimasaqaleqqullugit. 

 

1.1. Mittarfeqarfiit A/S aallaqqaasiutaasumik an-
ingaasaliussaq 

Ingerlatseqatigiiffiup Mittarfeqarfiit A/S-ip aningaasaataasa qaffanneqarnerannut atasumik 
suliffeqarfik nammineertitaq Mittarfeqarfiit aallaqqaasiutaasumik aningaasaliussaqarfigineqarpoq. 
Aallaqqaasiutaasumik aningaasaliussat tunniunneqartussaapput Mittarfeqarfiit A/S pillugu 
Inatsisartut inatsisaat nr 19, 21. novembari 2022 naapertorlugu. 

Aallaqqaasiutaasumik aningaasaliussat aamma aningaasaatit qaffanneqarnerat inaarutaasumik 
akuersissutigineqassapput 2023-mi marsip qaammataata naajartornerani, kisianni naatsorsuutitigut 
atuuffiat (ulloq aallartiffik) tassaavoq 01.01.2023. 

Taamaattumik siusinnerusukkut suliffeqarfiup nammineertitap ukioq 2023 tamaat ingerlan-
neqarneranut naatsorsuutai Mittarfeqarfiit A/S-ip 2023-mi ukiumoortumik naatsorsuutaani ilaapput.  

Aallaqqaasiutaasumik aningaasaliussanut atasumik naliliinermut nalunaarummik suliaqartoqarpoq, 
tassani inerniliunneqarpoq suliffeqarfimmut aallaqqaasiutaasumik aningaasaliussat atulersinne-
qartut nalingi minnerpaamik piginneqatigiissutit atulersinneqartut nalingi qaangerlugit katillugit 170 
mio.kr.-inik naleqartut assigaat.   

Naliliineq suliarineqarpoq naatsorsuutigisat arlallit tunngavigalugit, tassunga ilanngullugit Nammin-
ersorlutik Oqartussat aamma Mittarfeqarfiit A/S akornanni kiffartuussinissamik isumaqatigiissummik 
pilersitsisoqarsimanera, ingerlatseqatigiiffiup sulianik ingerlatsinermini aningaasatigut imminut 
akilersinnaasumik ingerlatsineranut tapertaasinnaasut. 

Ilanngullugu innersuussutigineqarpoq naatsorsuutigisat inississorneqarsimasut nakkutilliiffigi-
neqarneranut atasumik naliliinermit nalunaarusiaq. 

Aningaasaatit qaffanneqarnerannut atasumik piginneqatigiissutit atulersinneqartut 
Namminersorlutik Oqartussanit kingorna Kalaallit Airports Holding A/S-imut 
ingerlateqqinneqassapput. 

Tassunga atasumik naliliinermik nalunaarusiamik aammaarluni suliaqartoqassaaq, assingusumik 
ersersinneqassaaq piginneqatigiissutit atulersinneqartut nalingi suliffeqarfiup nammineertitap 
Mittarfeqarfiit atulersinneqarnerani nalingattut 170 mio.kr.-iusut.   

2. Kukkunersiuinermut inger-
lanneqartumut inerniliussaq 

2.1. Kukkunersiuisup uppernarsaanera 
Kukkunersiuineq ingerlanneqartoq tunuliaqutaralugu ukiumoortumik naatsorsuutit nangaassute-
qarata, erseqqissaateqarata imaluunniit isorinninnermik oqaaseqaatinik ilanngussaqarata upper-
narsaaserpavut. 

Kukkunersiuisut uppernarsaanerat ukiumoortumik nalunaarummi quppernerni 8-imiippoq.  

2.2. Kukkunersiuisut oqaaseqaataat  
Kukkunersiuisutut oqaaseqaammik saqqummiussisarpugut pissutsit ima pingaaruteqartigippata 
aamma/imaluunniit ima tunngavissaqartigippata, ingerlatsiviup pissutsinik passussinerat politikkik-
kut aalajangiiffigineqartariaqarnera naapertuuttutut isigigaangatsigu. 

Taamaattumik Kukkunersiuisut oqaaseqaataat ingerlatsisunit immikkoortillugit akineqarnissaat 
naatsorsuutigineqartarpoq, oqaaseqaat soorluttaaq ingerlatsisut akisussuteqaataat aamma iliuusis-
satut pilersaarut politikkikkut akuerineqartussatut kingorna saqqummiunneqassallutik. 

Ukiumoortumik kukkunersiuinermi malittarineqartarpoq ingerlatsisut iliuusissatut pilersaarutaat pis-
sutsimut iluarsiinersoq imaluunniit pissutsip ikiorserneqarnissaanut suli ukkassisoqarnissaanik 
pisariaqartitsisoqarnersoq nakkutilliiffigiumallugu. 

2.2.1. Ukiumoortumik kukkunersiuinermit Kukkunersiuisut 
oqaaseqaataat 

Ukiumoortumik kukkunersiuineq Kukkunersiuisut oqaaseqaateqarnissaannut tunngavissiinngilaq, 
taamaallaat immikkoortuni tulliuttuni innersuussutinik ataasiakkaanik saqqummiussisoqarpoq. 

2.2.2. Ukiut siuliini Kukkunersiuisut oqaaseqaataannik malit-
seqartitsineq 

Ukiut siuliini kukkunersiuisut oqaaseqaatinik saqqummiussinngillat.  

3. Aningaasaqarnermik kukku-
nersiuineq 

Aningaasaqarnermik kukkunersiuinerup imaraa Mittarfeqarfiit ukiumoor-
tumik naatsorsuutaasa sutigut tamatigut eqqortumik saqqummiunneqar-
nerannik kukkunersiuineq, imaappoq Namminersorlutik Oqartussat sulif-
feqarfiutaasa nammineertitat naatsorsuusiortarnerat pillugu Namminer-
sorlutik Oqartussat nalunaarutaat nr. 24, 22. december 2017 naapertorlugu 
naatsorsuutit kukkunernik amigaatinillu pingaarutilinnik imaqaratik suliari-
neqartut. 

 

3.1. Aallaqqaasiut 
Kukkunersiuineq ingerlanneqarpoq nunatsinni kukkunersiuisoqarneq pillugu inatsit kiisalu nunani 
tamalaani aningaasaqarnermik kukkunersiuinermi malitassat naapertorlugit. 

Suliffeqarfiup ukiumoortumik naatsorsuutai suliarineqarput Namminersorlutik Oqartussat suliffeqar-
fiutaasa nammineertitat naatsorsuusiortarnerat pillugu Namminersorlutik Oqartussat nalunaarutaat 
nr. 24, 22 december 2017 naapertorlugu.  

Nalunaarummi aalajangersarneqarpoq, ukiumoortumik nalunaarut saqqummiunneqassasoq Kalaal-
lit Nunaanni ukiumoortumik nalunaarusiortarneq pillugu peqqussut qaqugukkulluunniit atuuttoq 
naapertorlugu, suliffeqarfik Namminersorlutik Oqartussat pigisaattut inuiaqatigiinnik eqqarsaatigin-
nilluni ingerlanneqarnerata kingunerisaanik nikingassutinut ilanngunneqassapput taakkununnga 
aaqqiissutaasut immikkut inatsisit ilanngullugit. 

Ukiumoortumik naatsorsuutinut inatsimmit aalajangersakkanit nikingassutit, ukiumoortumik naat-
sorsuutinik naatsorsuuserinermi periuseq atorneqartoq pillugu immikkoortumi allaaserineqarput. 

3.2. Nammineq nakkutilliineq 
Kukkunersiuinermi ilanngunneqarput suliffeqarfiup nalunaarutiginninnermik aaqqissuussai, sule-
riaatsitut atugai aamma nammineq nakkutilliinerata illersorneqarsinnaasumik atuuffeqarnera.  

Tassunga siunertaavoq naatsorsuutinik saqqummiussinermut tunngavissat naatsorsuuserinermi 
eqqortumik nalunaarsorneqarsimanerannik, uppernassuseqarnerannik piffissarlu eqqorlugu suliari-
neqarsimanerisa nakkutilliiffigineqarnerat.  

Aammattaaq suliffeqarfimmi suleriaatsit aamma nammineq nakkutilliinerit sukumiinerusut nuussi-
nernut aamma naatsorsuutini inissitsikkanut immikkut pingaarutilinnut atorneqartut naliliiffigaavut. 

3.2.1. Aqutsisut nakkutilliinernik tunulliussinerannut aarlerinaat 
Aqutsisut nakkutilliinernik tunulliussinerat kukkunersiuisut najoqqutaat 240 naapertorlugu tamatigut 
aarlerinaataavoq pingaarutilik. 

Kukkunersiuisutut iliuutsinik ingerlatsivugut aqutsisut nakkutilliinernik tunulliussisinnaanerannut er-
siutaasinnaasut suussusersiniarlugit. Immikkoortumi matumani iliuuserisat aamma suliassaqarfiit 
pingaartillugit misissorsimasavut allaaseraavut. 

Aqutsisut nalinginnaasumik ima atorfeqartinneqartarput taakkununnga peqquserluutinik ingerlatsi-
sinnaaneq periarfissaalluni, aqutsisut naatsorsuutinut atortussanik uukapaatitsisinnaagamik nak-
kutilliinernik tunulliussinikkut, taakkuninnga pitsaasumik ingerlasorinaraluartunik.  

Aqutsisoqatigiinnik allanillu tamanna pillugu oqaluuserinnippugut. Naatsorsuutinik naliliinerni missi-
liuussinernilu kiffaanngissuseqarnerup amigaataasinnaanera eqqarsaatersuutigaarput, ilanngullugu 
naatsorsuutinik missiliuussinernik pingaarutilinnik misissuivugut, assersuutigalugu sanaartukkatut 
pigisat nalingannik inissiinerit misilinneqarnerannik, sulinngiffeqarnersiuitissatut pisussaaffiit naat-
sorsorneqarnerat, eqqartuussivinni suliassat kingunerisinnaasaannik suliaqarneq aamma aningaa-
sartuutit piffissalersugaanerat. 

Ukiumoortumik naatsorsuutit naammassineqarnerannut- aamma nalunaarutiginninnermut periutsit 
nammineq nakkutilliiffigineqarnerat naliliiffigaavut. Taakkua saniatigut inissitsikkat aamma nuussi-
nerit annertuut nalinginnaanngitsut misilerarpavut. 

Aarlerinaatinik naaperiaaniarluta ullup oqimaaqatigiissitsiffiup aamma naatsorsuutit naammassi-
neqarfissaasa nalaanni inissitsikkat misilinneqarnerannik ingerlatsivugut, misilittakkanit ilisimagat-
sigu, nakkutilliinernik tunulliussisoqarnissaanut aarlerinaatit piffissami tassani ilimanaateqarneru-
sartut.  

Nuussinernik annertuunik nalinginnaanngitsunik paasisaqanngilagut. 

Aqutsisut nakkutilliinernik tunulliussinerannit ukiumoortumik nalunaarummi kukkunernik amigaa-
tinillu suussusersisaqanngilagut. 

3.2.2. Peqquserluttoqarsinnaaneranut aarlerinaatit  
Inatsisitigut pisussaatitaavugut ulluinnarni aamma qullersaasutut aqutsisunit oqaaseqaatinik pis-
sarsiniassalluta peqquserluutaasinnaasunik imaluunniit kukkusumik paasissutissiisoqarsimaanera-
nik paasisaqarsimagutta imaluunniit pasitsaassaqarsimagutta.  

Aqutsisut qullersaasut aamma ulluinnarni aqutsisut uagutsinnut ilisimatitsipput, peqquserluutaasi-
masunik ilisimasaqaratik, peqquserlunnernik uppernarsarneqarsimasunik imaluunniit peqquserlussi-
masinnaanernik pasitsisaassaqarsimagatik, soorluttaaq naliliisoqartoq peqatigiiffiup ukiumoortumik 
naatsorsuutaani naatsorsuutit uukapaatinneqarnerisa imaluunniit pigisat atornerlunneqarnerisa 
kingorna kukkunernut malunnaatilinnut aarlerinartoqanngitsoq. 

Aqutsisut qullersaasut uagutsinnut allagaqaammik matumani tassunga atsiorlutik imannak upper-
narsaapput: 

Aqutsisut qullersaasut ilisimavaat aqutsisut akisussaaffigigaat peqquserluutinik pinaveersaartitsinia-
rluni paasisaqarsinnaajumallunilu nammineq nakkutilliissutinik ilusilersuissallutik atuutsitsissallutillu.  

Aqutsisut qullersaasut naliliinerat naapertorlugu peqquserluuteqarnissamut aarlerinaateqarsinnaa-
nera qaffasissuunngilaq, aamma suliffeqarfik pitsaasumik nakkutilliissuteqarpoq, ukiumoortumik 
naatsorsuutini malunnaatilimik kukkusumik paasissutissiinissamut aarlerinaammik qulaarsitsisin-
naasumik, tassunga ilanngullugu ukiumoortumik nalunaarummi naatsorsuutinik uukapaatitsineq 
imalunniit peqatigiiffiup pigisaanik atornerluinermit kukkunernik malunnaatilinnik pinngitsoortitsisin-
naaneq. 

Aqutsisut qullersaasut peqquserluutinik, peqquserluutaasimasutut oqaatigineqarsimasunik imaluun-
nit peqquserluttoqarsimaneranik patsitsaassanik ilisisamaqanngilaq, aqutsisunit imaluunniit sulisunit 
peqataaffigineqarsimasunik aamma ukiumoortumik nalunaarummut annertuumik malunnaateqarsi-
masinnaasunik.  

3.2.3. Atuuffinnik immikkoortitsineq amigaataasoq 
Soorlu kukkunersiuisutut atuutsilernitsinnut atasumik uppernarsaanitsinni taaneqartutut, suliffeqar-
fiup ukiumoortumik naatsorsuutaani kukkunernik malunnaatilinnik pinngitsoortitsinissamut periarfis-
samik pinngitsoortitsinissamut siullertut pingaarnertullu tunngaviupput, suliffeqarfiup nalunaarsuiner-
mik aaqqissuussaani aamma suleriaasiani nammineq nakkutilliinermik toqqissisimanartumik piler-
sitsisoqarsimanera. 

Paasivarput suliffeqarfiup naatsorsuuserivia suliffeqarfiup naatsorsuutinut tunngasunik suliaanut 
tamaginnut isumaginnittuusoq. Tamanna isumaqarpoq suliassaqarfinni atuuffinni pingaarutilinni im-
mikkoortitsinermik pilersitsisoqarsimanngitsoq.  

Atuuffimmik immikkoortitsisinnaanerup amigaataasup nassataanik suliffeqarfiup ukiumoortumik 
naatsorsuutaasa kukkuneqarsinnaanerannut aarlerinaat annertusarneqarpoq piaaraluni piaarinaat-
sorsoornikkulluunniit iliuutsit imaluunniit amigaatit nassataannik. Ukiumoortumik naatsorsuutini kuk-
kunerit unneqqaserlunnermit pissuteqartut kukkunersiuinerup nalaani tamatigut paasineqarsin-
naasanngillat, kukkunerit taamaattut nalinginnaasumik paasiuminaallisarneqarlutik imaluunniit iser-
tuunneqartarnerat pissutigalugu. 

Ilisimavarput suliffeqarfiup nukissaasa killeqarnerat pissutigalugu, suliassaqarfiit taaneqartut pillugit 
atuuffimmik immikkoortitsisinnaanerit pisariaqartut pilersinneqarsinnaanerat ajornakusoormata. 

Erseqqissaatigissavarput oqaaseqaatit qulaani taaneqartut ima paasineqassanngimmata uagut kuk-
kunersiuinitta nalaani pissutsinik naapertuutinngitsunik imaluunniit peqquserluutinik pasitsannarsin-
naasunik pisoqarsimaneranik paasisaqarsimanitsitut, imali paasineqassallutik, suliffeqarfip nammi-
neq nakkutilliinerata ilaatut atuuffimmik immikkoortitsisinnaaneq nalinginnaasumik pingaarutilittut isi-
gineqartarnera. 

Atuuffimmik immikkoortitsisinnaaneq amigaataasoq tunngavigalugu suliffeqarfiup nammineq nak-
kutilliineranik nakkutilliinermik sukumiisumik ingerlatsinngilagut. 

3.2.4. Nammineq nakkutilliinernik naliliinerit 
Uagut naliliivugut, suliffeqarfiup nammineq nakkutilliissutai paasissutissanik naatsorsuutinut 
tunngassuteqartunut nammineq nakkutilliinernik pitsaasunik uppernassuseqartunillu tunnius-
seqataasut. 

3.3. IT-mik isumannaallisaaneq nalinginnaasoq  
IT-mik nakkutilliinerit nalinginnaasut tassaapput nakkutilliissutit aqutsisunit pilersinneqarsimasut 
suliffeqarfimmi IT atorlugu sulianik ingerlatsivinni pingaarnerusuni atorneqartut, IT-mik atugaqarneq 
pitsaasumik nakkutigineqartoq isumannaatsorlu siunertaasinnaaqqullugu, aamma taamaattumik 
suleriaatsit IT-mik tunngaveqartut paasissutissartaasa uppernassuseqarnerannut tapertaasut.  

Mittarfeqarfiit kukkunersiorneqarnerannut atasumik IT-mik nakkutilliissutit nalinginnaasut toqqakkat 
ilusilersorneqarnerat aamma atuutsinneqarnerat naliliiffigaarput, taakkua ukiumoortumik nalunaa-
rummik saqqummiussinermut naapertuuttutut, kukkunernik pingaarutilinnik eqqortumilli aamma 
inatsisitigut piumasaqaataasut naapertorlugit saqqummiussinissamut naammassinnittutut nalilik-
kavut. Nakkutilliissutit nakkutilliinermik ingerlatsinerisa pitsaassusiat misileranngilarput. 

Kukkunersiuinerup ataatsimoortup ilaatigut tunngavigisarpaa suliffeqarfimmi nammineq nakkutilliine-
rit naapertuuttut atugaanerat, ilanngullugit assaannarmik nakkutilliinerit aamma atuisunut aqutsissutit 
suliffeqarfimmi atorneqartut nammineq isumagisumik nakkutilliinerisa nakkutilliiffigineqarnerat. 

IT-mik nakkutilliissutit nalinginnaasut misissorneqarneranni atuisunut aaqqissuussani ataasiakkaani 
nakkutilliinerup- aamma isumannaallisaanerup pitsaassusiat nalilerneqanngillat, tassunga ilann-
gullugit allaffissornermik ingerlatsinermi ingerlatseriaatsini aamma atuisunut aaqqissuussani inger-
latsinermik sulianik suliaqarsinnaanermut isissutinik nammineq isumagisumik nakkutilliissutit. Aam-
mattaaq oqaatigineqassaaq nakkutilliissutit pitsaassusiannik uppernarsaanissamik siunertaqarluni 
kukkunersiuinermik ingerlatsisoqanngimmat. 

Uagut misissuinerput tunngavigalugu naliliivugut Mittarfeqarfiit-ni IT-mik nakkutilliissutit nalingin-
naasut toqqakkat sutigut tamatigut naapertuuttumik ilusilersorneqarsimasut atuutsinneqartullu. 

Innersuussut 
 
IT-mik naakkutilliissutit nalinginnaasut – Atuuffinnik immikkoortitsineq  

Aarlerinaat 

Atuuffinnik immikkoortitsinerup amigaataasup nassataraa, atuisut pisinnaatitsissutillit suliaminnut 
atasumik pisariaqartitaminnik qaangiisinnaanerat aamma taamaaliornikkut aaqqissuussami sulif-
feqarfiup pisariaqartitaanut naapertuutinngitsumik piaaralutik iliuuseqarsinnaanerannut aarleri-
naatit. 

Innersuussut 

Aaqqissuussat D365 aamma Lessor misissorneqarnerannik ingerlatsisoqartariaqarpoq, taakkua 
pisinnaasaasa ilusilersorneqarneranni atuuffinnik immikkoortitsisinnaanermik toqqissisi-
manartumik pilersitsisinnaanersut paasiniarlugu. 

Tulliatut piffissakkuutaartumik (minnerpaamik ukiumoortumik) aaqqissuussanik atuisut pisin-
naatitsissutaat misissorneqartassagaluarput, qularnaarniarlugu ulluinnarni ingerlatsinermi atuuf-
finnik immikkoortitsineq kissaatigineqartoq pissarsiarineqarsimanersoq. 

Isersinnaasunik aqutsineq (atuisunik pilersitsineq aamma pisinnaatitsissutinik tunniussineq) anin-
gaasaqarnermut immikkoortortap avataani inissinneqartariaqarpoq. 

IT-mik nakkutilliissutit nalinginnaasut – Atuisunik pilersitsineq/atorunnaarsitsineq aamma 
piffissakkuutaartumik nalileeqqinneq  

Aarlerinaat 

Aaqqissuussanut, paasissutissanut aamma it-mik nukissanut allanut allaffissornermi, nakkutilli-
inermi aamma aserfallatsaaliinnermi amigaatit imaluunniit periaatsit pitsaanngitsut nassataannik 
taakkununnga akuersissutitaqarani isersinnaanermut aarlerinaatit qaffasinnerulersarput, aamma 
taamaattumik it-mik isumannaallisaaneq suliffeqarfiup pisariaqartitaanut naapertuukkunnaartar-
poq.  

Innersuussut 

Atuisut pisinnaatitsissutaasa misissorneqarnerat isissutinik piffissakkuutaartumik naliliisarnermut 
atuutsinneqalereersumut ilanngunneqartariaqarpoq, tassunga ilanngullugu aaqqissuussanut suli-
anillu ingerlatsivinni annertusisanik pisinnaatitsissutit.  

Atorfimmit soraartoqarneranut atasumik Lessorimi atuisut atorunnaarsinneqarneranni Suleriaatsip 
nalinginnaasup pitsanngorsarneqarneranut Mindkeymik atugaqalernissamut pilersaarutit aalajan-
giusimaneqartariaqarput. 

IT-mik nakkutilliissutit nalinginnaasut – Allannguinernik aqutsineq  

Aarlerinaat 

Allanngortitsinernik aqutsinermik suleriaatsini atuuffinnik immikkoortitsisinnaanerup naamman-
ngitsup nassataanik, allannguinernik ingerlatsinerni periusissatut aalajangersakkat malinnagit al-
lannguinernik ingerlatsisoqarsinnaavoq, aamma taamaattumik applikationit atuuffissatik naaper-
torlugit atorneqarsinnaanatik imaluunniit piffissap ingerlanerani aserfallatsaalineqarsinnaanatik 
aamma suliffeqarfiup pisariaqartitai naapertorlugit ikiorsiinermik ingerlatsiffigineqarsinnaanngillat. 

Innersuussut 

Innersuussutigaarput, pilersitsinermik suliaqartunut (suliffeqarfimmi soorluttaaq avataanit ineri-
artortortitsisut) isissutissanik taamaallaat nittartakkanik suliaqarnermi atorneqarsinnaasunik tunni-
ussisoqartassasoq. Tamanna qaqutigooraluartumik naammassanngippat, nakkutilliinernik ta-
pertaasunik aalajangersimasunik amerlassusilinnik pilersitsisoqartariaqarpoq, tunisassiornermik 
suliassaqarfimmi taamaallaat allannguutinik pisortatigoortumik misilittarneqarsimasunik aamma 
akuerineqarsimasunik suliaqartoqartaqqullugu (ass. suliamut iserneq aamma piffissakkuutaar-
tumik isernerit misissuiffigineqarnerannik). 

3.4. Aningaasaqarnermik kukkunersiuinermit im-
mikkoortut pingaarutillit 

Kukkunersiuinermut atasumik suliffeqarfimmik immikkoortut pingaarutillit tulliuttut pillugit 
oqaloqatiginnippugut: 

3.4.1. Mittarfeqarfiit aamma naalakkersuisoqarfiup akornanni 
ataatsimiinnerit 

Uagut kukkunersiuisutut iliuutsitta ilaattut Mittarfeqarfiit aamma naalakkersuisoqarfiup akornanni 
ataatsimiinnernit ingerlanneqarsimasut misissortarpavut. Paasivarput 2022-mi ataatsimiinnernit 
taakkunannga imaqarniliat suliarineqartartut.  

3.4.2. Pilersitseqqinnissamut atasumik avataangiisit pillugit 
pisussaaffiit 

 

Mittarfeqarfiit sumiiffinni sulianik ingerlatsivoq taakkunani illuutit sanaartukkallu matuneqarsinnaap-
put Namminersorlutik Oqartussat matusinissamik aalajangiussaqarnerat tunngavigalugu. Kalaallit 
Nunaanni nunaminertanik atugaqarneq pillugu inatsisiliorneq naapertorlugu, atuisinnaatitaasup 
pisussaaffigaa nunaminertamik atuisinnaanerup taamaatinneqarnerani nunaminertamik torersaasi-
nermik pilersitseqqinnermillu ingerlatsissalluni. Mittarfeqarfiit Namminersorlutik Oqartussat ataanni 
ingerlatseqatigiiffittut nammineersortitatut atuummat, aqutsisut naliliipput, atuisinnaatitaasoq 
tassaasut Namminersorlutik Oqartussat aamma taamaattumik Mittarfeqarfiit pisussaaffimmut 
akisussaasuunngitsut. 

Tamanna tunuliaqutaralugu pisussaaffik pillugu Mittarfeqarfiit ukiumoortumik naatsorsuutaanut 
naatsorsuuserinermik ingerlatsiffigineqanngilaq paasissutissiissutigineqaraniluunniit. Tassunga 
tunngatillugu pingaaruteqarpoq maluginiassallugu ingerlatsiviup sanaartukkatigut pigisaasa naliinik 
inissiinerup nalilerneqarnera, tassunga ilanngullugu soorunami pingaartumik mittarfiit nalingat il. il. 

3.4.3. Kaaviiaartitat 
Ukioq manna iluatsinneqarpoq Air Greenland A/S-imut kaaviiaartitat akiligassiissutigineqartut up-
pernarsarneqarnerat, tassa kaaviiaartitat ilarujussuat tassannga matussuserneqarsinnaanera. Kaa-
viiaartitat sinneri misissugassanik tigusisarluni taakkununngalu uppernarsaatit ilanngullugit nakkutil-
liiffigineqarput.  

Kaaviiaartitat aamma nioqqutissat atukkat eqqortumik piffissalersorneqarnerat misissugassanik 
tigusisarluni nakkutilliiffigineqarput. Kaaviiaartitat isumaqatigiissutinik tunngaveqartut isumaqatigiis-
sutaasutut tunngavissamut misissugassanik tigusisarluni nakkutilliiffigineqarput. 

Kaaviiaartitanik aamma nioqqutissanik atukkat ikummatissamik tuniniaanermut tunngassuteqartut, 
taakkununnga uppernarsaatit najoqqutaralugit misissorneqarput.  

Taakkua saniatigut kukkunersiuineq oqaaseqaasiornissamut tunngavissiinngilaq. 

3.4.4. Sulisoqarnermi aningaasartuutit 
Ukiup ingerlanerani akissarsianik akiliuteqartarnermi suleriaatsit misissorpagut, soorlu ukiumoor-
tumik naatsorsuutinik saqqummiussinermut atasumik naligiissaarinermit, akissarsialerissummit 
aamma Akileraartarnermut Aqutsisoqarfimmut nalunaarutigineqartut akornanni naligiissitsinernik 
pissarsiniarsimasugut, aamma akissarsiatut tunniussat akissarsiat allagartaannut, isumaqatigiis-
sutinut aamma sulinermi atugassarititaasut pillugit isumaqatiissutinut nallersuullugit nakkutilliiffigi-
givut. 

Akiitsut akissarsianut tunngasut aamma akissarsialerissummi akiitsutut naatsorsuuseriffigineqarsi-
masut nikingassutaannik naammattuugaqanngilagut.  

3.4.5. Angusat nalunaarsorneranni inissitsikkat allat 
Aningaasartuutit misissorneqarput akiligassiissutinik passussisarnermi ingerlatsisarnerup 
nakkutilliiffigineqarneratigut. Ilaatigut naatsorsuutit inerneranni inissitsikkat paasiniarneqarnerannik 
ingerlatsivugut aamma ukiut siuliinut missingersuutinullu nallersuussivugut. 

Nakkutilliinerit taakkua oqaaseqaasiornissamut pissutissiinngillat. 

3.4.6. Sanaartukkatigut pigisat tigussaasut  
Mittarfeqarfiit 2021-mi sanaartukkat nalunaarsorsimaffiat Axapta atulerpaat. Sanaartukkatigut 
pigisat aamma nalikilliliinerit taakkununnga attuumassuteqartut tassannga siunissami aqunne-
qalissapput, aamma sanaartukkatigut pigisat ingerlaavartumik nalikilliiffigineqartarput. 

Nalinik inissiineq aamma nalikilliliinerit misilinneqarnerat 

Aqutsisut nalilikilliliinissamut pisariaqartitsinermik naliliinerat pissarsiarisimavarput, aamma nalikilli-
liinissamut pisariaqartitsinermut tunngavissaasut misissorpavut. Misissuinerput oqaaseqaasiornis-
samut pissutissiinngilaq. 

Pissarsiat pigiunnaakkallu 

Kukkunersiuinermut atasumik pigisatut nutaatut pissarsiat aamma pigiunnaakkat nalunaarsorne-
qarnerannut uppernarsaatit misissorpavut, ingerlatsiviup ingerlatsinermut nutaatut pissarsianik 
aamma atulersitsinermi/atorunnaarsitsinermi immikkoortitsisarnerat naliliiffigaarput – soorlu nak-
kutilliiffigigipput naatsorsuutit pillugit malittarisassani nalinik inissiinermi periusissat eqquutinneqar-
nerat. 

Aserfallatsaaliilluni ingerlatsinermut ilanngussassat imaluunniit pitsanngorsaatit atulersinneqartus-
sat eqqarsaatersuutinut tunngasut uppernarsaataat pitsaanerusut suliarineqartariaqarput. 

Ukiumut 15 mio.kr.-it tikillugit nutaamik aningaasaliissuteqarneq aamma aningaasaleeqqinnerit in-
gerlatsiviup ilanngaaseereerluni ingerlatsineranit (akigititanik akiliuteqartitsinermit) aningaasaler-
sorneqarsinnaapput, aningaasaliissutit taakkunannga amerlanerusut tunngaviatigut Nunatsinni 
Aningaasanut Inatsimmi sanaartukkanut aningaasaliissutit aqqutigalugit aningaasalersorneqartar-
tut.  

Ukiup ingerlanerani nutaatut pissarsiat 12,5 mio.kr.-inik nalillit pissarsiarineqarput, taakkua 2022-mi 
sanaartukkanut aningaasaliissutitut atulersinneqarput. 

Sanaartornermi aningaasaliissutit 

2022-mi Namminersorlutik Oqartussanit sanaartornermi aningaasaliissutinik tigusaqartoqanngilaq. 

Aserfallatsaaliinermi kinguleruttoorutit 

Ingerlatsivimmit siusinnerusukkut aserfallatsaaliinermi kinguleruttoorutit naatsorsorneqarnikuupput. 
Ingerlatsivittut ingerlatsissalluni ikaarsaariarnermut atasumik ukiunut 10 suleriaasissatut pilersaa-
rummik suliaqartoqarpoq, tassani aningaasaliiffigeqqinneqartussat aamma aserfallatsaaliinermik 
suliat pisariaqartut eqqarsaatigineqarsimapput. 

3.4.7. Nioqqutissanik uninngasuutit  
Nioqqutissat uninngasuutit ulloq 31.12.2022 ingerlatsivimmi sulisut namminneq kisitsinerisigut 
suliarineqarput. Kingorna quersuaq arlaleriarlugu pulaarparput, quersuarni suleriamik 
ingerlatseriaatsit nakkutilliiffigalugit. 

Ikummatissat uninngasuutit nakkutilliffigineqarnerannut atasumik paasivarput, nioqqutissat 
normuisa ilaasa uninngasuutigineqartutut nalunaarsukkat tigussaasumik aamma 
aningaasaqarnikkut amigartooruteqartut. Innersuussutigineqarpoq uninngasuutinit tiguneqartartut 
nakkutilliiffiginerannik ingerlatsisoqaqqullugu, paasuimallugu inissititerinerit sorliit uninngasuutit 
amigartooruteqarnerannik kinguneqartitsisarnersut. 

Nioqqutissat uninngasuutit naliinik inissiinerit misissugassanik tigusisarluta nakkutilliiffigaavut, taak-
kununnga ilanngullugu nioqqutissat pisoqalivallaarsimasut. 

Nioqqutissat normunut immikkoortitikkani nioqqutissat pisoqalivallaarsimasut illuartinneqarsimap-
put. Nioqqutissat atorneqarsinnaanngitsut tamarmik nalilernagit ilanngunneqarsimapput. Uagut na-
liliivugut nioqqutissanut pisoqalivallaartunut il.il. matussutissanut illuartitsinernik naammattunik suli-
aqartoqarsimasoq. 

Naggataatigut suliffeqarfiup pissarsiaanik aamma pigiunnaagaanik misissuinermik suliai (nakkutil-
liilluni iliuuserisaq) nakkutilliffigaarput. 

3.4.8. Tunisinernit kiffartuussinerniillu pissat 
Ulloq 31.12.2022 nioqqutissanik kiffartuussinerniillu pissat 54.7 mio. kr.-it missaannipput. 

Akiitsulinnit annaasanut matussutissat 10,1 mio kr.-it (2021-imi 11,8.kr.-it) illuartinneqarput. 

Ingerlatsivimmit illuartitsinermut periuseq 2019-imi allanngortinneqarpoq, taamaalilluni maanna 
akiitsut ukioq 1 sinnerlugu pisoqaassuseqartunut akiitsunut matussutissat 100%-inngorlugit illu-
artinneqartalerlutik taamatullu qaammatit 6 aamma 12 akornanni akiitsunut pisoqaassusilinnut 50% 
illuartinneqartalerlutik. Pissutsini ataasiakkaani periutsimit tassannga allaanerusunik ingerlatsiso-
qarsinnaavoq, assersuutigalugu pisortanit sullitaq pineqarpat, taassuma Mittarfeqarfiit-nik piginnit-
tuunera pissutigalugu. 

Air Greenland A/S-imit pissat tigusatut uppernarsaammut naligiisinneqarput.  

Aqutsisut annaasanut illuartitsinerat annaaneqarsinnaasunut aarlerinaammik matussutissiisin-
naasutut naliliinerat isumaqatigaarput.  

Akiitsullit misissuiffigineqarnerannut atasumik paasivarput pissutsit ilaanni akiitsullit akiliutaannik 
nalimmassaanerit kukkusut ingerlanneqartarsimasut, akiliutit ilaat akiliisup akiligassaanut pinnatik 
akiitsullit allat akiligassaannut matussusiisarsimasut. Innersuussutigineqarpoq ingerlatsivimmit 
akiitsut piffissami sivisuallaamik akiitsorineqartut misissorneqarnerannik aamma akilerneqarsiman-
nginnerannik nakkutilliinermik ingerlatsisoqaqqullugu.  

3.4.9. Nammineq aningaasaatit 
2022-p naanerani Namminersorlutik Oqartussat akuersissutigaat ilaatigut suliffeqarfiup 
Namminersorlutik Oqartussani akiitsuminik isumakkeerfigineqassasoq, ilaatigullu 60 mio.kr.-inik 
amerlanernik ”aningaasaatai aallaqqaataasumik” ilaneqassasut. 

Tamatuma kinguneranik ingerlatsiviup nammineq aningaasaatai katillugit 115 mio.kr.-it missaannik 
sunnerneqarput. 

 

3.5. Aqutsisut naatsorsuutinik uppernarsaanerat 
aamma ukiumoortumik naatsorsuutini kukku-
nerit iluarsineqanngitsut 

 

Kukkunersiuineq pillugu nunani tamalaani malitassat naapertorlugit pissutsit ukiumoortumik nalunaa-
rummi iluarsineqarsimanngitsut suussusersisavut ilisimatitsissutigissavagut. 

2022-mi naatsorsuutinik saqqummiussinermut atasumik pissutsinik pingaarutilinnik ukiumoortumik 
nalunaarummut ilanngunneqarsimasariaqaraluartumik paasisaqanngilagut. 

Suliassaqarfinnik kukkunersioruminaatsunik kukkunersiuinermut atasumik ukiumoortumik naatsor-
suuseriffiusumut 2022 pisortaqatigiit naatsorsuutinut uppernarsaammik uagutsinnut tunniussipput. 

 

3.6. Sillimmasersimanermut tunngasut 
Uagut kukkunersiuinitsinni suliffeqarfiup sillimmasersimaneranut tunngasut ilanngunneqanngillat. 
Innersuussutigissavarput, suliffeqarfiup minnerpaamik ukiumut ataasiarluni sillimmasersimanerup 
katinnera sillimmasiisarfik imaluunniit isumaqatigiinniartartoq peqatigalugu nakkutilliiffigisaqqullugu 
sillimaasiinerit il.il. naliliiffigisinnaajumallugit, tassunga ilanngullugu sillimmasiinerit naammattuune-
rat aamma suliassaqarfiit immikkut ittut pillugit suliffeqarfiup sillimmasiinissaminut amigaateqarsin-
naanera nakkutilliiffigisinnaaqqullugu. 

Naatsorsuutinik naammassinninnermut atasumik ulluinnarni aqutsisunit uppernarsaqquarput, sulif-
feqarfimmut pissutsit atuuttut eqqarsaatigalugit suliffeqarfiup aserorneqarsinnaaneranut matussu-
siisinnaasutut missiliussineq naapertorlugu sillimasiinerup pilersinneqarsimanera. 

4. Inatsisit atuutsinneqarneran-
nik aamma ingerlatsinermik 
kukkunersiuineq 

Inatsisit atuutsinneqarnerannik kukkunersiuinermi inatsit, malittarisassat 
aamma nalinginnaasumik ileqqut malinneqarnerat misilerarneqartarpoq.  

Pisortat kukkunersiorneqartarneranni malittarisassat (SOR) naapertorlugit pisussaaffinnik kukku-
nersiuineq ingerlanneqarsinnaavoq kukkunersiorneqartussat kaaviiaartumik pilersaarusiarineqarne-
rat naapertorlugu, taamaaliornikkut kukkunersiorneqartussatut pisussaaffittallit ukiut 5 qangiuk-
kaangata misissorneqartarput. 

Aarlerinaatinik aamma pingaarutilinnik naliliinerput tunngavigalugu kukkunersiorneqartartussatut 
kaaviiaartussanut pilersaarummik tulliuttumik suliaqarpugut: 

 

Sammisanut pilersaarut 
Kingullermik 
misissuineq 2022 2023 2024 2025 

 
2026 

Neqerooruteqartitsinermi malittarisassanik pisi-
niartarnermilu politikkinik eqquutitsinerit* 2021 x     
Akissarsialerinermi atorfinitsitsinermilu aalajan-
gersakkat malittarineqartussat * 2021 x     

Tunisinermi malittarisassat misissorneqarnerat* 2021 x     
Oqartussaasut akiliutissanik akileeqqusis-
sutaasa malittarisassaannik eqquutsitsineq* Pisariaqanngilaq           
Tapiissutinik tunniussinissamut malittarisassa-
nik eqquutsitsineq * Pisariaqanngilaq      
Nuussinernut aalajangersakkanik eqquutsitsi-
neq * Pisariaqanngilaq           
 Akuersissuteqarnermut, taarsigassarsisitsiner-
mut malittarisassat il.il. Pisariaqanngilaq      

* SOR naapertorlugu sammisanut pilersaarut. Iliuuserisanik itisiliineq ukiumit ukiumut nikerarsinnaavoq, taanna nalunaaqutserneqarpoq (x). 

Sammisaq toqqarneqarsimappat (ungaluuteqanngilaq), pingaaruteqarnera- aamma aarlerinaateqarnera tunngavigalugu toqqaasoqassaaq 

taassumalu iluani pingaarnersiorneqarsimasut nakkutilliiffigineqarlutik. 

Sammisanik naapertuuttunik nakkutilliilluta misissuinitsinnit maluginiakkavut ataani allaaserineqar-
put. Sammisat arlallit ataatsikkut suliarineqarput, inatsisit atuutsinneqarnerannik aamma ingerlatsi-
nermik kukkunersiuinermi iliuuserisat arlallit imminnut qalleraannerat pissutigalugu. 

4.1. Killiliineq 
Ukiumoortumik naatsorsuutinut atasumik ingerlatsinermik kukkunersiuinermi pingaarnertut nakkutil-
liffiigineqarput aaqqissuussat ingerlatseriaatsillu pioreersut. 

Suliassaqarfinnut tunngasumik misissugassanik ataasiakkaanik nakkutilliinernik ingerlatsivugut, 
ilaatigut suliassaqarfinni suleriaatsit nakkutilliiffiginiarlugit, kisianni suliani toqqakkani inatsisit malit-
tarisassallu eqquutsinneqarnerat nakkutilliiffigiumallugu. 

Inatsisit malittarisassallu eqquutsinneqarnerannut atasumik uagut inerniliussavut taamaallaat sulia-
nut misissorneqartunut attuumassuteqarput. 

4.2. Nakkutilliinermik suliassaqarfik 
Nakkutilliinermik suliassaqarfimmi inatsisit, malittarisassat, isumaqatigiissutit pilersinneqarsimasut 
aamma ingerlatsivimmi nalinginnaasumik periuseqarnerup nakkutilliiffigineqarnerani qulakkeernia-
rneqartarput ilaatigut: 

• inatsisit malittarisassat il.il. sulinermi najoqqutarineqartut tamakkiisumik ilisimasaqarfiginerat  

• inatsisinik malittarisassanillu eqquutitsinermi kukkusoqarsinnaaneranut amigaateqarsinnaa-
nermullu aarlerinaataasinnaasunik ilisimasaqarneq aalajangiussisinnaanerlu 

• inatsisit, malittarisassat il.il. eqquutinneqarnissaannut aaqqissuussanik qulakkeerinis-
sutaasunik pilersitsisimaneq 

• ”Aqutsisut qullersaasut nipaat” aamma ingerlatsinermi sulinerup pitsaassusiata 
kissaatigisatut sunniuteqarnerannik iliuuserisassatut aaqqissuussat malittarineqarnerat 

Inatsisit, malittarisassat il.il. eqquutsinneqarnerannut akisussaaffik ingerlatsivimmiippoq.  

Tamanna ingerlatsivimmit annertuumik isiginiarneqarpoq aamma taamaattumik taassuminnga nak-
kutilliineq oqaaseqaasiornissamut tunngavissiinngilaq.  

 

4.3. Neqerooruteqartitsinermi malittarisassanik 
pisiniartarnermilu politikkinik eqquutitsinerit 

Siunertaq 

Pisiniarnermi neqerooruteqartitsinermi malittarisassanik pisiniartarnermilu politikkikinik eqquutsitsi-
neq, neqerooruteqartitsinermi killissarititaasut eqquutsinneqarnerannik pingaartitsineruvoq.  

Pisiniartarnermi malittarisassat Pisortat oqartussaaffeqarfigisaanni suliffeqarfiinilu nioqqutissanik 
kiffartuussinernillu pisiniarnermut tunngatillugu neqerooruteqartitsisarneq pillugu Inatsisartut 
inatsisaanni allassimapput. 

Annertussuseq 

Nakkutilliinermi ilaatigut tulliuttut naliliiffigineqarput; 

• pisiniartarnermi politikkinik suliaqartoqarsimanersoq, pisiniarnermi suut aamma qanoq an-
nertutigisut erseqqissarneqarnerat ilanngullugit 

• politikkini aamma suleriaatsini erseqqissumik allassimanersoq pisiniarnermut atasumik 
akisussaaffiit agguataarsimanerat, tassunga ilanngullugit pisiniarnerni assigiinngitsuni peri-
utsinik naliliinermi suut killiussatut aalajangersarneqarsimanersut 

• aningaasartuunik akuersinermi akuersissuteqarnermut ingerlatseriaaseqarnersoq, kiisalu in-
gerlatseriaammik tassannga eqquutsitsisoqarnera.  

Paasisat 

Mittarfeqarfiit pisiniartarnermi politikkia 2016-imeersuuvoq, taamaattumik innersuussutigissavarput 
Pisortat oqartussaaffigisaanni suliffeqarfiinilu nioqqutissanik kiffartuussinernillu pisiniarnermut tun-
gatillugu neqerooruteqartitsisarneq pillugu Inatsisartut inatsisaat nr. 6, 12. juni 2019-imeersoq 
naapertorlugu nutarterisoqaqqullugu. 

Pisiniartarnermi ileqqussani piumasaqaataavoq pisiortorfik akuerisaasoq attavigineqartassasoq 
pisiniarneq pisiniartarnermut suliassaqarfik suleqatigalugu suleqatiginaguluunniit pisiniarneq inger-
lanneqartillugu. Tamanna tapersersorumallugu Mittarfeqarfiit-nit pisiortorfinnik intranettimi allattorsi-
masunik nutarterinermik ingerlatsissapput.  

Taamaattumik naliliivugut qulaani periutsitut atorneqartut pisiniartarnermik illersorneqarsinnaasu-
mik aqutsinerusut naliliivugut aamma taamaattumik politikkit eqquutsinneqartut.  

4.4. Akissarsialerinermi atorfinitsitsinermilu aala-
jangersakkat malittarineqartussat 

 

Siunertaq 

Akissarsialerinermi atorfinitsitsinermilu aalajangersakkat malittarineqartussat kukkunersiorneqar-
neranni pingaartinneqarpoq: 

• Isumaqatigiissutit allanngorneranni akissarsiassat allannguutaannik aaqqissuussamik nutar-
terineq  

• Isumaqatigiissutit naapertorlugit eqqortumik inissiinerit, ukiunik suliffiusimasunik naatsorsui-
nerit kiisalu piginnaassutsimut tapiusinnaasunik uppernarsaanerit  

• Akissarsianik eqqortumik naatsorsuineq aamma nalunaarutiginninneq 

Annertussuseq 

1. Akissarsialerissummi akissarsiassat qaffasissusissaattut nalunaarsukkat isumaqatigiissutit naa-
pertorlugit akissarsiarineqartussanut malinnaatinneqartuarnerannik suliat 

2. Sulisunik nutaanik atorfinitsitsineq aamma ilitsersuineq, ilanngullugu atorfimmut uppernarsaa-
neq, ilinniarsimaneq aamma isumaqatigiissut atorneqartoq, kiisalu atorfeqarsimanerup sivisus-
susianut uppernarsaatit piginnaassutsinullu tapisiassat 

3. Akissarsianik nikerartunik allaffissornermik ingerlatsineq, ilanngullugit qaangiuttoornerit, ataasi-
artamik akissaatersuutit, tapit suliamut tunngasut, akunnermusiat il.il. 

4. Pisortatut oqartussaaffeqartunut nalunaarutiginninnerit kiisalu piffissaq eqqorlugu aningaasanik 
tunniunneqanngitsunik tunniussuineq 

5. Soraartoqarnerani suliassat, ilanngullugit akissarsianik piffissaatillugu unitsitsineq kiisalu soraar-
nermut tunngasunik allaffissornermik ingerlatsineq. 

 

Paasisat 

Kukkunersiuinermut atasumik paasivarput, Mittarfeqarfiit nalinginnaasumik suleriaatsinik pilersitsisi-

masoq akissarsiat inatsisit, isumaqatigiissutit aamma peqqussutit atuuttut (suliamik ingerlatsiner-

piaq) naapertorlugit ingerlatsisut.  

Paasineqarpoq Mittarfeqarfiit-ni nammineq akigititat nalunaarsorneqarnerat pigineqartoq, taassuma 

nassataanik akissarsianut assigiinngitsunut isumaqatigiissutinik nutaanik / allannguutinik nutaanik 

takkuttoqaraangat takkua assaannarmik nutarterneqartassasut. Paasitinneqarneq naapertorlugu 

nutarterinerit pisarput, akigititat nutaat sulisumit aaqqissuussamut immersuunneqarisigut, tama-

tuma kingorna akigititat nutaat allanngorsimasut naqitanngorlutik anillatsinneqartarput. Akigititat nu-
tartikkat sulisumit allamit nakkutilliiffigineqartarput. Ilisimatitsissutigineqarporli nakkutilliineq taanna 

toqqorneqartarneq /uppernarsarneqartarneq ajortoq. 

Innersuussutigaarput atorfinitsitsinermut atasumik sulisunut suliat aalajangersagaanngitsumik toq-

qakkat piffissakkuutaartumik aqutsisunit nakkutilliiffigineqarnerannik suliaqartoqartaqqullugu. Aam-

mattaaq innersuussutigineqarpoq aqutsisut Mittarfeqarfiit nammineq akigititanik naatsorsueqqinne-

risa nakkutilliiffigineqarnerannik ingerlatsisoqartaqqullugu. 

4.5. Nioqqutissanik kiffartuussinernillu tunisaqar-
neq (Angallannermit isertitat) 

 

Siunertaq 

Tunisinernik kukkunersiuinermi siunertarineqarpoq tunisineq pisariaqartumik akuersissutitaqarluni 
aamma killiliussat naapertorlugit ingerlanneqarneranik nakkutilliinissaq, tassunga inatsisitigut 
tunngavissat aamma akinik inissiineq pingaartinneqarlutik. 

Annertussuseq 

Nakkutilliinermi ilaatigut tulliuttut naliliiffigineqarput; 

• avataanit sullitanut akiligassiinermi akigititat aningaasaqarnermik illersorneqarsinnaasumik 
qulakkeerinnissutaanersut, taamaaliornikkut aningaasanik isaatitaqarnermik ingerlatsivik 
minnerpaamik oqimaaqatigiissumik angusaqartarsinnaaqqullugu. 

Paasisat 

Angallannermit isertitanut akigititat atuuttut naapertorlugit akiligassartaqartarnersut nakkutilliiffiga-
avut taakkua oqaaseqaasiornissamut pissutissiinngillat. 

4.5.1. Tapiissutit pillugit malittarisassanik, attartorneq pillugu 
nalunaarut il.il. eqquutsitsineq  

Siunertaq 

Kiffartuussinissamik isumaqatigiissutit kukkunersiorneqartarput sanaartornermi tapiissutinut assin-
gusumik.  

Annertussuseq  

Tapiissutit kiffartuussinissamut isumaqatigiissutit aqqutigalugu pissarsiarineqartarput. Tapiissutit 
pissarsiarineqartarput assigiimmik akeqartitsinerup sunniutai ingalassimatinniarlugit aamma 
taamaattumik sanaartornermut tapiissutinut assigiissaarinertut tunniunneqartarlutik, taamaattumillu 
sanaartornikkut pigisanik ukiumoortumik kukkunersiuinermut atasumik nakkutilliiffigineqartarlutik, 
soorlu kaaviiaartitani eqqortumik naatsorsuuseriffigineqartarnera nakkutilliiffigineqartartut. 

Paasisat  

Misissuinitsinni paasivarput tapiissutit Mittarfeqarfimmit malittarisassat inatsisillu naapertorlugit suli-
arineqartartut.  

5. Ingerlatsinermik kukkunersi-
uineq 

Ingerlatsinermik kukkunersiuinermi ingerlatsinerup aningaasaqarneq eqqar-
saatigalugu naapertuuttumik ingerlanneqarnera misilerarneqartarpoq. 

Pisortat kukkunersiorneqartarneranni malittarisassat (SOR) naapertorlugit pisussaaffinnik kukku-
nersiuineq ingerlanneqarsinnaavoq kukkunersiorneqartussat kaaviiaartumik pilersaarusiarineqarne-
rat naapertorlugu, taamaaliornikkut kukkunersiorneqartussatut pisussaaffitallit ukiut 5 qangiukkaan-
gata misissorneqartarput. 

Aarlerinaatinik aamma pingaarutilinnik naliliinerput tunngavigalugu kukkunersiorneqartartussatut 
kaaviiaartussanut pilersaarummik tulliuttumik suliaqarpugut: 

 

Sammisanut pilersaarut 
Kingullermik 
misissuineq 2022 2023 2024 2025 

 
2026 

Sammisanik aamma nukissanik aqutsineq * 2020 (X)     

Anguniakkanik aamma angusanik aqutsineq * 2020 (X)     

Pisiniartarnermik aqutsineq * 2021 X     
Ukiuni arlalinni suliniutit aningaasaliiffigineqartut 
missingersuutaannik aqutsineq * 2020 (X)     

Pisortat tapiissutaanik aqutsineq * 2020 (X)     

* SOR naapertorlugu sammisanut pilersaarut. Iliuuserisanik itisiliineq ukiumit ukiumut nikerarsinnaavoq, taanna nalunaaqutserneqarpoq (x). 

Sammisaq toqqarneqarsimappat (ungaluuteqanngilaq), pingaaruteqarnera- aamma aarlerinaateqarnera tunngavigalugu toqqaasoqassaaq 

taassumalu iluani pingaarnersiorneqarsimasut nakkutilliiffigineqarlutik. 

5.1. Killiliineq 
Ukiumoortumik naatsorsuutinut atasumik ingerlatsinermik kukkunersiuinermi pingaarnertut nakkutil-
liffiigineqarput aaqqissuussat ingerlatseriaatsillu pioreersut. 

Suliamut tassunga atasumik pissutsinik nalunaarusiornermut naapertuuttunik paasisaqassagutta 
aamma/imaluunniit aningaasaqarnermik kiisalu ingerlatsinermik kukkunersiuinermut pissutsinik at-
tuumassuteqartunik paasisaqassagutta nalunaarusiami matumani ilanngunneqassapput. 

5.2. Nakkutilliinermik suliassaqarfik 
Nakkutilliinermik suliassaqarfimmi ileqqaarsinnaassuseqarneq, pilersitsineq aamma pitsaasumik 
ingerlatsinerup qulakkeerneqarnerannut ilaatigut makkuupput: 

• Ingerlatsinermut nukissat atorneqartut naapertuuttuunerat/pitsaassusiat aamma akingi pit-
saanerpaamik ataqatigiissinneqarnerannik nalilersuijuarnerit  

• Nukissat aamma sammisat (sammisat assingusut nukissanik ikinnerusunik atuilluni 
anguneqarsinnaappat) pitsaanerpaamik ataqatigiinnerannik nalilersuijuarnerit 

• Kisaatigisatut sunniutit piviusunngortinnerannik suliniutit pitsaanerpaajunerannik (nukissanik 
annikinnerusunik atuilluni suliniuteqarnermik ingerlatsisoqartuuppat sunniut assingusoq 
pisarsiarineqarsimassagaluarpa) nalilersuijuarnerit  

 

5.3. Ingerlatsinermik kukkunersiuinermit immik-
koortut pingaarutillit 

5.3.1. Sulianik- aamma nukissanik aqutsineq kiisalu Anguniak-
kanik- aamma angusanik aqutsineq  

 

Siunertaq  

Siunertaavoq naliliissallugu, Mittarfeqarfiit suleriaatsinik aamma nammineq nakkutilliinernik naleq-
quttunik pilersitsisimanersoq, qulakkeerinnissutaassasunik, aqutsisut paasissutissanik naammat-
tunik aamma uppernassuseqartunik piffissaq eqqorlugu aalajangiinernik tunngavilersorluakkanik 
aalajangiinissaminnut atugassaannut, sulianik- aamma nukissanik aqutsinermut atasumik.  

Annertussuseq  

Suliffeqarfiup sulianik- aamma nukissanik aqutsinerata ataani aningaasaqarnermik aqutsineq nak-
kutilliiffigaarput, ilanngullugu missingersuusiorneq aamma missingersuutinik malitseqartitsineq. In-
gerlatsiviup nammineq nakkutilliinera tamakkiisoq aamma nakkutilliiffigaarput. 

Paasisat 

Paasineqarpoq Mittarfeqarfiit suleriaatsinik aamma nammineq nakkutilliinernik naleqquttunik 
aaqqissuussisimasoq, taakkua qulakkeerinnissutaapput aqutsisut paasissutissanik naammattunik 
aamma uppernassusilinnik pigisaqartut sulianik aamma nukissanik aqutsinermut aalajangiinernut 
atorsinnaasaminnik, kiisalu anguniakkanik- aamma angusanik nalunaaruteqartarnermi naleqqut-
tumik suliaqarnerannut tapertaasumik. 

6. Ingerlatsinermik kukkunersi-
uinerit angisuut 

Ukiup ingerlanerani ingerlatsinermik kukkunersiuinernik angisuunik ingerlatsisoqanngilaq. 

7. Paasissutissat allat 

Uagut kiffaanngissuseqarnerput tunngaviusumik aalajangiisuuvoq avatangii-
sitsinnit kukkunersiuisutut arlaannut pituttorsimanngitsutut sulinitta tatigi-
neqarneranut. Taamaattumik tamanna illersugaraarput – inuttut aamma suli-
anut tunngatillugu. 

Uagut ingerlatseriaatsitta qularnaarpaa kukkunersiuisoqatigiit suliffeqarfimmut kukkunersiukkatsin-
nut aqutsinermik sulisunut inuttut attaveqartuunnginnerput.  

Uagut ingerlatseriaatsitta aamma qularnaarpaa suliffeqarfik kukkunersiugarput sinnerlugu sulianik 
ingerlatsineq ajortugut uagut kiffaanngissuseqartuunitsinnut assortuussinnaasunik, tassunga ilann-
gullugu imminut kukkunersiornissamut aarlerinaatitaqarsinnaasunik imalinnik.  

Immikkoortumi matumani ukiup ingerlanerani suliffeqarfimmut suliassat suliarisavut ilisimatitsis-
sutigaavut. 

7.1. Suliffeqarfimmut suliat allat 
Ulloq 06.05.2022 kukkunersiuisutut oqaaseqaammik tunniussinitta kingorna suliffeqarfimmut sulias-
sat tulliuttut ingerlappavut: 

• 2021-mi naatsorsuutit agguataakkat kukkunersiorneqarnerat 

• Suliassat assigiinngitsut allat aamma naatsorsuutit pillugit oqaloqatigiinnerit 

• Naliliinermik nalunaarusiaq suliffeqarfimmut Mittarfeqarfiit A/S aallaqqaataasumik aningaasa-
liussamut atasumik 

8. Atsiornerit

Inatsisit naapertorlugit matumuuna uppernarsaatigissavarput inatsisini piumasaqaataasutut kiffaann-
gissuseqartuunerput, aamma kukkunersiuinerup ingerlanerani paasissutissat qinnutigisimasin-
naasavut tamaasa pissarsiarigatsigik. 

Nuuk, 30.03 2023 

Deloitte 

Statsautoriseret Revisionspartnerselskab 

Bo Colbe Per Timmermann 

Statsautoriseret revisor statsautoriseret revisor 

Ulloq 30.03.2023 ataatsimiinnermi saqqummiunneqartoq 

Akuersissutigineqartoq 

Ruth Lindhardt Henrik Estrup 

Naalakkersuisoqarfimmi pisortaq Pisortaq 

